
hohe vnd nidere 3 Officirer so wol als andere Soldaten sich 3 richten vnd verhalten 3 sol-
len. 3 [Linie] 3 Jm Jahr/ 1631. 4b; 4 Bl. (HAB: Gl. Sammelbd. 14 [14]). Zit. als Y.|
Ediert in Arma Suecica3|, 115–117. Die „Königl. Ordinantz“ ist auf den April 1631
datiert und stimmt textlich mit der hier vorliegenden Fassung überein, ausgenommen
jene Hinweise auf Stettin/ Pommern, die in diesem Druck fehlen. Die anscheinend
frühere pommersche „Ordinantz“, die F. Ludwig seinem Mandat anhängte, tritt uns
hier also in einer verallgemeinerten Version entgegen. Im Textapparat wurden rein
orthographische Varianten nicht eigens vermerkt.

Von Gottes Gñaden/ Wir Ludwig/ Fürst zu Anhalt/ Graff
zu Ascanien/ Herr zu Bernburg vnd Zerbst/ der Königl. Mayst.
zu Schweden etc. (Vnsers gnädigen vnd freundlichen lieben Herrn vnd
Oheims) in die Magdeburg: vnd Halberstadischen Landen/ verordenter vol-
mächtiger Stadthalter/ Entbieten Allen vnd Jeden bemeldter Landschafften/
Lehnleuten/ Ständen/ Vnterthanen vnd Eingesessenen/ Vnsern Gruß/ Gnad
vnd alles Gutes/ vnd fügen denselben hirmit zu wissen. Als höchstermeldte J.
Kön. M. eine wolverfaste Verordnung vnd Befehl/ welcher gestalt Alle vnd Jede
hohe vnd niedere Kriegs Officirer vnd Soldaten zu Roß vnnd Fuß/ sich im Lan-
de/ gegen demselben vnd dem Landmanne/ verhalten/ vnd was derselbe hinwi-
derumb leisten vnd sich darbey zuversehen haben sollen/ außgehen vnd durch
die Pommerischen Fürstenthümer vnd Landschafften publiciren lassen.1 Vnd dañ
fürters/ da Gott J. K. M. seit deme mit grossem Sieg vnd Eroberung mehrer
Landen gnädig gesegnet/ insonderheit auch diese Landen vnter Jhr Gebiet/
Schutz vnd Schirm gesetzt hat/ Alle vnd Jede/ denen J. K. M. zu gebieten/ vnd
die vmb dero Willen zu thun vnd zulassen haben/ wes Standes/ Würden vnnd
Condition die auch seyn/ Schuldig solcher Jhrer Mayst. Verordnung vnnd Befehl
auch in diesen Landen vnd Herrschafften (da sie nicht minder billich recht’/
vnd Jhr Mayst. Königliches Gebot seind) gehorsamlich nachzuleben/ Daß Wir
Vns mit dem Wolgebornen Herrn/ Vnserm besonders lieben Freunde/ Herrn
Johann Banern2/ Jhrer Mayst. vnd der Cron Schweden etc. Reichs Rath vnd
Generaln/ auff Mülhamer vnnd Werder-Rittern/ vñ derselbe sich mit Vns da-
hin verglichen/ daß solch obgedachte Konigliche Ordnung vnd Befehl/ von
Vns in diesen Landen/ vnd von Jhme (dem Herrn Generaln) seiner Vnterhaben-
dē Armee/ nachmals publiciret vnd zu halten gebohten/ von Vns beyderseits
auch deroselben Observantz vnda hoher Respect aller möglichkeit nach gefor-
dert/ vnnd darob mit gestrengen executionen vnnachlässig geeifert werden solle.

Hierumb nun/ vnd solchen nach/ so bringen Wir die vorgedachte Königli-
che Ordnung vnnd Mandat in nachfolgendem öffentlichen Abdruck zu männig-
liches Wissenschafft/ vnnd befehlen darauff von höchstermeldter Königl.
Mayt. wegen/ krafft vnsers tragenden vollmächtigen Stadthalter Ampts Ernst-
lich/ das in Landen vnnd Enden vnserer Anvertrawtenb Regierung niemand/ er
sey gleich wer er wolle/ diese vielgedachte Königliche Ordnung vnnd Befehl
vbertreten/ oder vbertreten lassen/ sondern deroselben gehorsamlich geleben/
vnnd das solches geschehe/ so fern vnd viel jhm gebühren kan vnd vermag/
schaffen vnd fürdern/ auch allen redlichen verdacht auffzuheben/ niemanden
der sich vor einen Soldaten trägt oder außgiebt ohn richtige vnverdechtige Paß-

